
Г1АЛГ1АЙ   РЕСПУБЛИКА

ЗАКОН 

«Г1алг1ай Республика доазон т1арча дийнатех долча» Г1алг1ай Республика Закона хувцамаш юкъедахара хьакъехьа


Т1аийцад

   
Г1алг1ай Республика

   
Халкъа Гуллама                                 
    2021 шера 26 августе
Статья 1


«Г1алг1ай Республика доазон т1арча дийнатех долча», 2008 шера 12 ноябрерча №26-РЗ йолча Г1алг1ай Республика Закона (газет «Г1алг1айче», 2011, 6 октябре; 2014, 31 марте; Официальни бокъон хоама  интернет-портал  (www.pravo.gov.ru), 2015, 29 декабре; 2019, 7 июне) юкъехьо 1обелгалдаь хувцамаш: 
1) 3 статьяй 1 дакъа укх  редакце д1аязде:
«1. Дийнаташ лорадарах а пайда эцарах а долча Г1алг1ай Республика законодательствос д1а-хьа нийсъю, шоаш кортамукъа лелача дийнатий дунен обьекташ лораяра а пайда эцара а юкъ-моттигаш. Ах боараме кортамукъача хьалашка е кулг кара даха моттигаш 1алашъяьча дийнаташ лорадара а пайда эцара а  юкъ-моттигаш д1а-хьа нийсъю, «Дийнатий дуненах долча» Федеральни законаца,  «Чарахьалах а чарахьал леладу моттигаш лораярах а долча, Российски Федераце къаьстача законодательни акташта хувцамаш юкъедахьарах долча» Федеральни законаца, кхыдолча федеральни законашца а кхыйолча боарама бокъон акташца а, Г1алг1ай Республика законашца,  боарама бокъон акташца а.»;
2) 5 статье :
а) 1 даькъа 4 пункте дешаш «дизза хилийтара б1арга1унал дар»  хувца дешашца «овсаре хиларца»;
б) 3 даькъе:

пункташ 4 а 5 а укх редакце д1аязъе:
«4) Г1алг1ай Республика доазон т1а дийнатех пайда эцара доазонаш тохар, чарахьал дар, чкъаьрий лувцар, федеральни лоарх1ам болча, къаьстта лорадеча 1аламан доазонаш т1а дийнатех пайда эцара, иштта кхыдолча лаьтташ т1а федеральни законаша белгал ма дарра, доазув тохар  ца лаьрх1ача;
5) Г1алг1ай Республика доазон  боараме, паччахьалкхен мониторинг а дийнатий  обьектий паччахьалкхен кадастр  лелаяр, Г1алг1ай Республика доазон т1а, федеральни лоарх1ам болча къаьстта лорадеча доазонаш т1а, иштта кхыдолча лаьтташ т1а дола дийнаташ ца лаьрх1ача, федеральни законаша белгалъяьча моттигашка, Российски Федераце Ц1еча книжка юкъейихьача дийнача обьектий паччахьалкхен кадастра;»;

7 пункте дешашта «дийнатий обьекташ лелаяра а ебаяара а мукъа балара» т1ехьа т1атохар де дешашца «цу даькъе чарахьий ресурсаш лаьрх1араш а»;

в) 4 даькъа 2 пункт ший низ д1абаьнна ларх1а;

3) 9 статья укх редакце д1аязъе:

«Статья 9. Дийнатий обьекташта паччахьалкхен мониторинг яр
1.Дийнаташта паччахьалкхен мониторинг яр да, паччахьалкхен эколгогически мониторинг яра цхьа дакъа (гонахьарча средана паччахьалкхен мониторинг), из да дийнаташ д1а-хьа даржара, цар дукхала, царех пайда эцара, иштта уж дахаш долча моттига структура а боарама т1ахьажар.
2. Паччахьалкхен мониторинг елга леладу, чарахьал дара е хи чура биологически ресурсашца лоарх1аш доацача дийнатий хьакъехьа.
3. Федеральни лоарх1ам болча, къаьстта лорадеча доазонаш т1а долча дийнаташта паччахьалкхен мониторинг елга кхоачашду «Къаьстта лорадеча 1аламан доазонех долча», 1995 шера 14 мартерча №33-ФЗ йолча Федеральни законо белгалъяьча федеральни паччахьалкхен бюджетни учрежденеша.
4. Къаьстта лорадеча, федеральни лоарх1ам болча доазонша т1а дола дийнаташ ца лаьрх1ача, дийнаташта паччахьалкхен мониторинг елга кхоачашду, дийнаташ лорадара а царех пайда эцара а йола, Российски Федераце хьаенна полномочеш кхоачашъеча, Г1алг1ай Республика кхоачашдара 1аьдала органаша, Российски Федераце Правительствос викал яьча кхоачашдара 1аьдала федеральни органо оттаяьча арг1анца нийса.»;
4) 16 статья укх редакце д1аязъе:

«Статья 16. К1езига а д1адала гарга долча а дийнатий обьекташ лораяр
1. К1езига а д1адала гарга долча а дийнатий обьекташ юкхехьу,  гонахьара среда лорадарах долча законодательстваца а «Дийнатех долча» Федеральни законаца нийса леладеш долча, Российски Федераце Ц1еча книжка е Г1алг1ай Республика Ц1еча книжка.
2. Российски Федераце Ц1еча книжка е Г1алг1ай Республика Ц1еча книжка юкъехьу (юкъера д1адоах) к1езига а д1адала гарга йолча а дийнатий обьекташ, паччахьалкхен мониторинга а кепатехача 1илман данней а (дукхала мах хоадабара) к1илен т1а.
3. Нагахьа санна Российски Федераце Ц1еча книжка е Г1алг1ай Республика Ц1еча книжка к1езига а д1адала гарга долча а дийнатий обьекташ юкъейихьача, царех пайда эцара тайпа  «Дийнатех долча» Федеральни закона 34 статьяй хьалхарча даькъа шоллаг1ча абзацаца белагала ма дарра, д1а ца ларх1а  йиш яц зурратий ше-шег1а дола дукхала таьрахь,  уж дахара доазонаш а белгалду.
4. Российски Федераце Ц1еча книжка е Г1алг1ай Республика Ц1еча книжка юкъе дийнатий обьекташ юкъеяхьарах (юкъера д1аяхарах) хетараш, иштта к1ийле йола а йовзийтара материалаш (паччахьалкхен мониторинга даннеш. 1илман даннеш) чуоттаю хоам-бара телекоммуникационни сете «Интернет», кхоачашдара 1аьдала, уполномоченни федеральни органа официальни сайта чу, Российски Федераце Ц1еча книжка е Г1алг1ай Республика Ц1еча книжка леаледеш йолча паччахьалкхен 1аьдала органо, арг1а йола соцам т1аийца 180 денал т1ехьа а ца доаккхаш.
5. Российски Федераце Ц1еча книжка е Г1алг1ай Республика Ц1еча книжка юкъедихьа дийнаташ  довргдолаш, уж даха моттигаш толхаергйолаш дола дераш мегийташ дац. Российски Федераце Ц1еча книжка е Г1алг1ай Республика Ц1еча книжка юкъедихьа дийнаташ  дахача доазонаш т1а (акватореш т1а)  боахама къахьегам д1ахьош бола юридически лицаш а гражданаш бехктокхаме ба, уж дийнаташ лораде а  совдаха а Российски Федераце законодательстваца а Г1алг1ай Республика законодательстваца а нийса.
6. Российски Федераце Ц1еча книжка  юкъедихьа дийнаташ  пайда эцара леладар мегийташ да, геттара лоарх1аме йолча моттигашка,  гонахьара среда лорадара лаьрхх1а уполномоченни йолча  паччахьалкхен органо мукъа белча, Российски Федераце Правительствос белгалъяьча арг1анца нийса. Цу тайпара дийнаташ лаьца леладар а уж аренца д1ахецар а мегийташ да, геттара лоарх1аме йолча моттигашка, Российски Федераце Правительствос белгалъяьча арг1анца нийса.
5) 19 статья укх редакце д1аязъе:
«Статья 19. Дийнатех пайда эцарах дола бехкамаш
1. Дийнаташ а уж даха моттигаш а лораяра, дийнатех пайда эцара 1обелгалдаь бехкамаш оттадар могаду:
къаьсттача доазонаш т1а (акваторешка) дийнатех къаьста  пайда эцар  дехкар;
къаьсттача доазонаш т1а (акваторешка) дийнатех къаьста  пайда эцара доазув тохар;
дийнатех пайда эцара хан-йовкъаш (ханаш) оттаяр;
дийнаташ лувцара мегаш йола кечалаш а кхоачам а оттабар;
кхыдола, федеральни законо белгалдаь дола, дийнатех пайда эцара бехкамаш.
2. Чарахьий ресурсаш лоарх1ача обьектех пайда эцара доазув тохар, цу даькъе «Дийнатех долча» Федеральни закона 34 статьяй хьалхарча даькъа  шоллаг1ча абзацо белгалдаь дийнатех пайда эцара тайпа дехкар.
3. Хин биологически ресурсех лоарх1ача дийнатех дола дийнатий обьектех пайда эцара доазув тохар,  «Дийнатех долча» Федеральни закона 34 статьяй хьалхарча даькъа  кхоалаг1ча абзацо белгалдаь, дийнатех пайда эцара тайпа дехкар, «Чкъарий лувцарах а хин биологически ресурсаш лорадарах а долча»  2004 шера 20 декабрерча №166-ФЗ йолча Федеральни законо оттаяьча арг1анца нийса.
4. Дийнатех пайда эцара доазув тохар, чарахьали чкъаьрий лувцари ца лаьрх1ача, д1аотттаду кхоачашдара 1аьдала федеральни уполномоченни  органо е Г1алг1ай Республика Правительствос, паччахьалкхен б1арга1унал дара кхоачашдара 1аьдала федеральни органца барт а бий.».

Статья 2


Ер Закон низаца ч1оаг1денна болх бе долалу,  ер официально кепатехача  дийнахьа денз.

ГIалгIай Республика

Мехкда 




               Келаматнаькъан  М.М.

г. Магас

2021 шера  «___»  __________ 

         № ______

